
  (Geleen uit My Tyd met God geskryf deur Joyce Meyer) 

 



 

 
Hallo Vaalrivier lede, 

 

Die nuwe jaar is goed op dreef, skole aan die gang, almal weer by die werk 

en die tyd vlieg vinning verby.  

 

Om ‘n balans in die lewe te kan behou, moet ‘n mens tyd maak vir ontspan 

en watter beter manier is daar as om buite in die natuur langs jou karavaan 

te sit. 

 

Ons eerste kamp vir die jaar by Bloekompoort was goed ondersteun met 

baie lede wat sommer al van Donderdag af gekamp het.  ‘n Kinkel in die 

kabel het egter ons Onder-voorsitter, Eugéne, weerhou om die kamp by te 

woon en moes ons vinnig plan maak om vir hom in te staan en die kosaksie 

se bestanddele aan te koop. Maar gelukkig vir my het hy darem die resep 

met my gedeel en was die taak soveel makliker.  My skoonpa was reeds 

Vrydagmiddag, toe ek by die kamp arriveer, klaar druk besig met die 

gaarmaak.  Hy was net erg gefrustreerd met die vliëe wat op ‘n stadium 

gedreig het om met die karavaan weg te vlieg. Maar later het hulle gewyk 

en het ons lekker gesmul aan die lekker pap en stew.  

 

Ek het dit na ete goedgedink om Eugéne te bel en te bedank vir die lekker 

resep. Nou kyk, die man was erg depressief omdat hy nie by die kamp kon 

wees nie en die foto wat Jolandie gestuur het, het dit bewys. Eugéne, ons 

glo jy sal sommer ekstra lekker kamp by ons volgende saamtrek. 

 

Oom Zandry en tannie Elize van Rooyen, wie saam met Eugéne en Jolandie 

kampkommandante sou wees, het nog steeds my bygestaan reg deur die 

naweek en tannie Elize het die boekevat vir ons waargeneem. 

 

Saterdagaand is daar sommer vinnig ‘n dans gereël, met Jacques van Zyl 

wat darem altyd sy DJ-gereedskap saamry en dus  die musiek kon voorsien. 

Die lede het lekker gedans en oom Dries het ons jonges gewys hoe om die 

leeuloop te doen.  



 

Sondagoggend het Margaret van Rooyen ons bedien met die Woord. Haar 

boodskap was dat die Bybel lewend is en dat ons dit ook so in ons lewens 

moet ervaar. Ons wil Margaret alle sterkte toewens met haar studies om n 

pastoor te word.  Mag God jou lei om ‘n verskil in mense se lewens te maak. 

 

En soos dit nou al tradisie geword het, het die dames weer uitgehang met 

die lekkerste eetgoed. Baie dankie vir almal se gewilligheid om iets te 

bring. 

 

Ons sien baie uit na die Februarie kamp en glo dat dit weer ‘n gesellige 

geleentheid sal wees. Ek wil vra dat ons weer die kamp so goed sal 

ondersteun en dat ons die lede wat nie by Bloekompoort saam gekamp het 

nie, by die volgende kamp sal sien. 

 

Wees veilig, wees gesond en koester jul families. 

 

Groete tot die volgende kamp. 

     Jacques Roux 
 

 

 

 
‘n Kampnaweek bestaan nie net uit pret en plesier nie, administratiewe 

pligte moet ook aandag geniet.  En hierdie keer sonder ietsie te drinke!  

Seker om kop te hou…… 

 
 



 
 

Ons is nou presies drie weke in die nuwe jaar en ons eerste kampnaweek (21-

23 Januarie) breek aan.  Twaalf woonwaens maak hul opwagting deur die loop 

van Vrydag.   
 

 
 

Die foto hierbo dui aan hoeveel kampeerders die naweek by die oord was.  

Ons streek het hierdie keer almal aan die agterkant van die oord gaan uitspan 

en was dit nou lekker!! Die grasperke is baie mooi daar met volop ruimte.  Die 

volgende fotos dui aan hoe gemaklik ons gestaan het.  
 

 



 
 
 

 
 
 



 
 

 
Gedurende die week voor die 

kampnaweek ontvang ons die nuus 

dat ons kampkommandante, Eugéne 

en Jolandie Botha, se twee seuntjies 

albei siek is met Covid en derhalwe is 

die hele gesin gehok.  Regs kan julle 

sien hoe lyk ‘n man wat nie mag gaan 

kamp nie. Laat mens nogal terugdink 

aan die vorige inperkingstye, het ons 

toe almal so gelyk? 

 
 

 
 

Gelukkig spring Zandry en Elize van Rooyen in met die naweek se 

bedrywighede en met die hulp van André van Brakel was Vrydagaand se “Pap 

en stew” na boekevat gereed vir opskep.   

 

 
 



 
Elize hou boek van al die kosbakkies wat weggeneem word. 

 
 

 
 

Zelda, ons verjaardagmeisie, maak seker daar is genoeg kosbakkies om haar 

verjaardag mee te vier.  En het sy nie verjaardag gevier nie – sowaar die hele 

naweek lank.  Janee Zelda, dit gebeur net een keer per jaar en jy het dit 

behoorlik gebruik. 



 
Elize van Rooyen het die boekevat Vrydag en Saterdag behartig. 

 

 
Betaaltyd breek aan.  Ons nuwe lede, Alexander en Margaret van Rooyen 

betaal hul eerste kampgelde as lede van Vaalrivier.  Lekker julle, die eerste van 

baie!  Welkom by Vaalrivier! 

 



 
Janee, elkeen kry sy beurt om bietjie geld te deponeer.  Die Voorsitter 

konsentreer deeglik sodat daar nie ‘n sent verlore gaan nie. 

 
 

 
‘n Rustige Saterdag – wat kan nou lekkerder wees. 

 
 



 
Hier is nou ‘n uitstekende voorbeeld hoe pensioenarisse moet kamp 

 
 

 
 

Hierdie Jack Russell het uit die bloute opgedaag om veldwerk te kom doen.  En 

is hy nou ‘n puik veldwerker! Hy het hom gate uit geniet!  Na die krieket het hy 

sommer die hele middag en aand verder gekuier, saam braaivleis geëet, ‘n 

draai by die dans in die saal gemaak en toe later huiswaarts gekeer. 

 



 
Die mooiste sonsondergang op ‘n pragtige somersaand 

 

 
Sielsvrede is:  Om so ‘n mooi sonsondergang te sien en te weet Wie om 

daarvoor te bedank.  Die mooiste skildery aan ons geskenk. 

 



 

 
Tyd om te braai.  Janee, dit lyk of daar genoeg kole in daardie sak gaan wees 

vir die braaier – of nie? 

 
 

 
Na ete is dit tyd vir jolyt 

 



 
Dries en Jacques kap dit uit 

 

 
 

 
Die pensioenarisse is lekker uitgerus na die middag se ontspan 



 
En toe word daar geleeuloop!! 

 

 
Die Voorsitter het hom skoon uit sy skoene gedans!! 

 

 
Die “macarena” moes ook gedoen word, wonder wie doen die regte “move” 

 
 



 
Die erediens is Sondagoggend deur Margarent van Rooyen waargeneem 

 
 
 

 
Afsluiting van die naweek deur die Voorsitter 

 



 
Toekenning vir 200 Streek Saamtrekke  bygewoon aan Willie & Louise  

 

 
Die kampkommandante vir die naweek het hulle behoorlik van hul taak 

gekwyt.  Baie dankie julle!! 

 
 



 
Verwelkoming van ons nuwe lede, Alexander en Margaret van Rooyen.  Baie 

welkom julle, ons vertrou dat julle elke kamp saam met ons sal geniet 

 

 
André van Brakel, die wenner van die lootjie.  Baie geluk! 

 

 



 

 
 
Soos deesdae die instelling is, 
het ons die naweek met  
verversings afgesluit.   
 
Baie dankie vir al die dames wat 
elke kampnaweek sorg dat daar 
die heerlikste verversings op 
die teetafel verskyn. 
 
Hierdie ruiker is vir elkeen van 
julle as bewys van dank-
baarheid en groot waardering.  
Julle is die beste! 

 
 

 
 

FEBRUARIE 
VERJAARDAE 

FEBRUARIE 
HUWELIKSHERDENKINGS 

05 Margaret v Rooyen 01 Henry & Wilma Hartslief  

05 Richard Chapman 03 Willie & Louise v Zyl 

11 André v Brakel 17 Jacques & Sonja Roux 

16 Lienke Venter   

27 Ebert Venter   

 

  
 
 



 
 

 

 
 

 Richard Chapman is nog 
siek met gordelroos.  Ons 
vertrou die pyn sal beter 
word.  Baie sterkte. 
 

 Ons verneem dat Connor en 
JD Botha herstel het van 
Covid.  Ons is bly vir julle. 

 

 ‘n Mandjie met vrolike 
gesiggies om almal wat olik 
is, op te beur.  Mag julle gou 
beter voel. 

 

 

  
 
 

 
 



 
 

 Die besprekingsvorm vir die oop NUB-vergadering wat te 
Bloekompoort gedurende die naweek van 11-12 Februarie 
2022 plaasvind, is aan u per e-pos gestuur.  Die slui-
tingsdatum vir bespreking is 1 Februarie 2022. 
 

 Dit wil voorkom asof die kamp wat beplan word vir die 
naweek van 18-20 Februarie 2022 te Weltevrede, na ‘n 
ander oord verskuif sal word.  Verdere inligting sal 
binnekort deurgegee word. 
 

 Die kampnaweek geskeduleer vir 18-21 Maart 2022 te River 
Lake, Lindequesdrift, is met die eienaar bevestig.  Ons sal 
binnekort die inligting aanvra wie in hierdie kamp 
belangstel sodat ons die finale bespreking kan deurgee.  
Die goeie nuus is dat River Lake se tarief steeds R300 per 
nag per woonwa sal wees met geen addisionele kostes nie.  
Onthou ook dat dit ‘n langnaweek is, so beplan sommer 
nou al om daardie naweek saam te kamp.  Kom ons 
probeer om 20 woonwaens daar te kry. 
 

 

 
 
 



 

 

 
 


